
W Gabra tal-gurisprudenza

SENTENZA TAL-QORTI TAL-GUSTIZZJA (Id-Disa’ Awla)

26 ta’ Marzu 2015*

“Rinviju ghal decizjoni preliminari — Approssimazzjoni tal-legizlazzjonijiet — Drittijiet tal-awtur u
drittijiet relatati — Direttiva 2001/29/KE — So¢jeta tal-informazzjoni — Armonizzazzjoni ta’ certi
aspetti tad-drittijiet tal-awtur u drittijiet relatati — Artikolu 3(2) — Xandira diretta ta’ avveniment
sportiv fuq sit internet”
Fil-kawza C-279/13,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Hégsta domstolen (I-Isvezja), permezz ta’ decizjoni tal-15 ta’ Mejju 2013, li waslet ghand il-Qorti
tal-Gustizzja fit-22 ta’ Mejju 2013, fil-procedura
C More Entertainment AB
Vs
Linus Sandberg,
IL-QORTI TAL-GUSTIZZJA (Id-Disa’ Awla),
komposta minn K. Jirimée, President tal-Awla, ]J. Malenovsky (Relatur) u A. Prechal, Imhallfin,
Avukat Generali: E. Sharpston,
Registratur: M. A. Calot Escobar,
wara li rat il-procedura bil-miktub,
wara li kkunsidrat 1-osservazzjonijiet ipprezentati:
— ghal C More Entertainment AB, minn P. Bratt u S. Feinsilber, advokater,
— ghal L. Sandberg, minn L. Haggstrom, advokat,
— ghall-gvern Finlandiz, minn S. Hartikainen, bhala agent,

— ghall-Kummissjoni Ewropea, minn J. Enegren u J. Samnadda, bhala agenti,

wara li rat id-de¢izjoni, mehuda wara li nstema’ l-Avukat Generali, li 1-kawza tinqata’ minghajr
konkluzjonijiet,

taghti 1-prezenti

* Lingwa tal-procedura: I-Isvediz.

Sentenza

It-talba  ghal  decizjoni  preliminari  tirrigwarda  l-interpretazzjoni  tal-Artikolu  3(2)
tad-Direttiva 2001/29/KE tal-Parlament Ewropew u I-Kunsill tat-22 ta’ Mejju 2001, dwar
l-armonizzazzjoni ta’ certi aspetti tad-drittijiet tal-awtur u drittijiet relatati fsocjeta tal-informazzjoni
(GU L 167, p. 10).

Din it-talba giet prezentata fil-kuntest ta’ kawza bejn C More Entertainment AB (iktar 'il quddiem “C
More Entertainment”) u L. Sandberg li ghandha bhala suggett l-inkluzjoni, minn dan tal-ahhar fsit
internet, ta’ linkijiet “li jistghu jigu kklikkjati”, li permezz taghhom l-utenti jistghu jkollhom access
ghal trazmissjoni diretta, f’sit iehor ta’ loghbiet ta’ hoki fuq is-silg minghajr ma jkollhom ihallsu
l-ammont ta’ flus mitlub mill-operatur ta’ dan is-sit l-iehor.

I1-kuntest guridiku

Id-Direttiva 2001/29
II-premessi 1, 7, 20, 23, u 25 tad-Direttiva 2001/29 jiddikjaraw:

“(1) It-Trattat (KE) jipprovdi ghat-twaqqif ta’ suq intern u l-istituzzjoni ta’ sistema li jizgura
l-kompetizzjoni fis-suq intern ma tkunx ingusta. L-armonizzazzjoni tal-ligijiet ta’ 1-Istati Membri
dwar id-drittijiet ta’ l-awtur u drittijiet relatati tikkontribwixxi ghall-kisba ta’ dawn l-oggettivi.

[...]

(7) Il-qafas legali tal-Komunita ghall-protezzjoni tad-drittijiet tal-awtur u drittijiet relatati ghandu,
ghalhekk, jigi adattat u supplementat ukoll sa fejn hu mehtieg ghall-funzjonament facli tas-suq
intern. Ghal dan il-ghan, dawk id-dispozizzjonijiet nazzjonali dwar id-drittijiet ta’ l-awtur u
drittijiet relatati li jistghu jvarjaw konsiderevolment minn Stat Membru ghall-iehor jew li jistghu
jikkawzaw incertezzi legali li jimpedixxu l-funzjonament facli tas-suq intern u l-izvilupp xieraq
tas-so¢jeta ta’ l-informazzjoni fl-Ewropa ghandhom jigu aggustati, u reazzjonijiet nazzjonali
inkonsistenti ghall-izviluppi teknologici ghandhom ikunu evitati, filwaqt li differenzi li ma jolqtux
b’mod negattiv il-funzjonament tas-suq intern mhux mehtieg li jitnehhew jew jigu evitati.

[...]

(20) Din id-direttiva hija bbazata fuq princ¢ipji u regoli diga stipulati fid-Direttivi prezentement
fis-sehh fdan il-qasam, b’'mod partikolari d-Direttiva 92/100/KEE tal-Kunsill, tad-9 ta’ Novembru
1992, dwar id-dritt ta’ kiri jew self u dwar certi drittijiet relatati mad-drittijiet tal-awtur fil-qasam
tal-propjeta intelletwali (GU L 346 p. 61), li giet emendata bid-Direttiva 93/98/KEE tal-Kunsill,
tad-29 ta’ Ottubru 1993, (GU L 290, p. 9, hawn taht imsemmija d-Direttiva 92/100)] u tizviluppa
dawk il-principji u regoli u tpoggihom fil-kuntest tas-socjeta ta’ l-informazzjoni.
Id-dispozizzjonijiet ~ta’” din  id-Direttiva ghandhom ikunu minghajr  pregudizzju
ghad-dispozizzjonijiet ta’ dawn id-Direttivi, kemm-il darba ma jkunx hemm provdut mod iehor
fdin id-Direttiva.

(23) Din id-Direttiva ghandha tarmonizza iktar id-dritt ta’ l-awtur li jikkomunika mal-pubbliku. Dan
id-dritt ghandu jinftiehem f'sens wiesa li jirregola l-komunikazzjoni kollha lill-pubbliku mhux
prezenti fil-post fejn torigina l-komunikazzjoni. Dan id-dritt ghandu jirregola kull trasmissjoni
jew trasmissjoni mill-gdid bhal din ta’ xoghol lill-publikku b’'mezzi bil-fili jew minghajr fili, nkluz
ix-xandir. Dan id-dritt m’ghandu jirregola ebda att iehor.

(25) L-incertezza legali dwar in-natura u l-livell ta’ protezzjoni ta’ l-atti ta’ trasmissjoni fuq talba ta’
xoghlijiet bid-drittijiet ta’ l-awtur u materjal protett bid-drittijiet relatati ma’ networks ghandha
tigi superata bil-provvediment ta’ protezzjoni armonizzata flivell tal-Komunita. Ghandu jkun car
li d-detenturi tad-drittijiet kollha rikonoxxuti minn din id-Direttiva ghandhom ikollhom dritt
esklussiv biex jaghmlu disponibbli lill-pubbliku xogholijiet bid-drittijiet ta’ l-awtur jew kull
suggett iehor permezz ta’ trasmissjonijiet interattivi fuq talba. Dawn it-trasmissjojnijiet interattivi
fuq talba huma karatterizzati mill-fatt li l-membri tal-pubbliku jistghu jidhlu ghalihom minn post
u fhin individwalment maghzul minnhom.”

L-ewwel Artikolu tad-Direttiva 2001/29, intitolat “Kamp ta’Applikazzjoni”, jiddikjara fil-paragrafu 2
tieghu:

“Hlief ghall-kazi msemmija fl-artikolu 11, din id-Direttiva ghandha tkun bla hsara u m’ghandha bl-ebda
mod taffettwa d-disposizzjonijiet ezistenti tal-Komunita dwar:

[...]

b) id-dritt ta’ kiri, id-dritt ta’ self u certi drittijiet relatati mad-drittijiet ta’ l-awtur fil-qasam
tal-propjeta intelletwali;

[...]”

L-Artikolu 3 ta’ din id-direttiva, intitolat “Id-dritt ta’ komunikazzjoni lill-pubbliku ta’ xoghlijiet u
d-dritt li jaghmlu disponibbli ghall-pubbliku suggett iehor”, jiddikjara:

“l. L-Istati Membri ghandhom jipprovdu lill-awturi bid-dritt esklussiv li jawtorizzaw jew jipprojbixxu
kull komunikazzjoni lill-pubbliku tax-xoghlijiet taghhom, bil-fili jew mezzi minghajr fili, inkluzi li
jaghmlu disponibbli lill-pubbliku x-xoghlijiet taghhom b’'mod li membri tal-pubbliku jistghu jkollhom
access ghalihom minn post u fhin maghzul individwalment minnhom.

2. L-Istati Membri ghandhom jipprovdu lill-awturi bid-dritt esklussiv li jawtorizzaw jew jipprojbixxu li

jaghmlu disponibbli lill-pubbliku permezz tal-fili jew minghajr fili, b’'mod li 1-membri tal-pubbliku
jkunu jistghu jkollhom acc¢ess ghalihom minn post u fhin maghzul individwalment minnhom:

[...]

d) ghall-organizzazzjonijiet tax-xandir, ta’ l-iffissar tax-xandiriet taghhom , sew jekk dawn
ix-xandirijiet ikunu trasmessi bil-fili jew bl-arja, maghduda bil-cable jew bis-satellita”.

Id-Direttiva 2006/115/KE

Id-Direttiva 92/100, li kienet fis-sehh sakemm giet adottata d-Direttiva 2001/29, giet imhassra u
ssostitwita bid-Direttiva 2006/115/KE tal-Parlament Ewropew u l-Kunsill, tat-12 ta’ Dicembru 2006,
dwar id-dritt ta’ kiri u dritt ta’ self u dwar certi drittijiet relatati mad-drittijiet tal-awtur fil-qasam
tal-propjeta intelletwali (GU L 376, p. 28). Id-Direttiva 2006/115 tikkodifika u tirriproduci, fi kliem
simili ghal dawk tad-Direttiva 92/100, id-dispozizzjonijiet ta’ din tal-ahhar.

Skont il-premessa 16 tad-Direttiva 2006/115:

“L-Istati Membri ghandhom ikunu kapaci li jipprovdu ghal protezzjoni iktar vasta ghal sidien ta’
drittijiet relatati mad-drittijiet ta’ l-awtur minn dawk mehtiega mid-dispozizzjonijiet stabbiliti b’din
id-Direttiva rigward xandir u komunikazzjoni lill-pubbliku.”

L-Artikolu 8 ta’ din id-direttiva, intitolat “Xandir u komunikazzjoni lill-pubbliku”, jiddikjara
fil-paragrafu 3:

“L-Istati Membri ghandhom jipprovdu ghall-organizzazzjonijiet tax-xandir id-dritt esklussiv biex
jawtorizzaw jew jipprojbixxu x-xandir mill-gdid tax-xandiriet taghhom b’mezzi minghajr fili, kif ukoll
il-komunikazzjoni lill-pubbliku tax-xandiriet taghhom jekk din il-komunikazzjoni ssir fpostijiet
accessibbli ghall-pubbliku fuq hlas ta’ mizata ghad-dhul.”

L-Artikolu 12 tad-Direttiva 2006/115, intitolat “Relazzjoni bejn id-drittijiet ta’ l-awtur u d-drittijiet
relatati” jiddikjara:

“Il-protezzjoni ta’ drittijiet relatati mad-drittijiet ta’ l-awtur skond din id-Direttiva ghandha thalli
integra u ma ghandha bl-ebda mod taffettwa l-protezzjoni tad-drittijiet ta’ l-awtur.”

Il-kawza principali u t-talba preliminari

C More Entertainment hija kanal ta’ televizjoni bi hlas li, fost 1-ohrajn, ixxandar dirett fis-sit internet
taghha, bi hlas, loghbiet tal-hoki fuq is-silg.

Fil-harifa 2007, C More Entertainment xandret fuq l-istess sit internet diversi loghbiet ta’ hoki fuq
is-silg, 1i ghalihom il-persuni interessati setghu jkollhom ac¢ess billi jhallsu s-somma ta’ 89 Krona
Svediz (SEK) ghal kull loghba (madwar 9.70 EUR).

L. Sandberg holoq ‘linkijiet’ fis-sit internet tieghu, li ppermettew lill-utenti jevitaw is-sistema ta’ pedagg
imwaqqfa minn C More Entertainment. Permezz ta’ dawn il-‘linkijiet’, l-utenti b’hekk setghu jkollhom
access liberu ghat-trazmissjoni ta’ zewg loghbiet ta’ hoki fuq is-silg imxandra dirett minn C More
Entertainment f1-20 ta’ Ottubru u fl-1 ta’ Novembru 2007.

Qabel 1-ewwel wahda minn dawn il-loghbiet, C More Entertainment talbet, permezz ta’ telefonata, lil L.
Sandberg inehhi l-linkijiet’ li huwa kien qgieghed fis-sit internet tieghu, u dan minghajr success. Wara
l-loghba, C More Entertainment intimat, bil-miktub, lil L. Sandberg li hija kienet tqis li l-inkluzjoni ta’
dawn il-‘linkijiet’ kien ippregudika d-drittijiet taghha.

Wagqt it-trazmissjoni tat-tieni loghba, C More Entertainment installat strument tekniku li kellu l-effett
li jipprevjeni kwalunkwe access ghat-trazmissjoni permezz tal-‘linkijiet” mahluga minn L. Sandberg.

L. Sandberg gie mixli quddiem il-Hudiksvalls tingsratt (qorti tal-prim’istanza ta’ Hudiksvall) ghall-ksur
tal-ligi (1960:729) dwar id-dritt ghall-proprjeta letterarja u artistika [lagen (1960:729) om upphovsritt
till litterdra och konstnérliga verk]. FI-10 ta’ Novembru 2010, 1-akkuzat instab hati ta’ ksur ta’ drittijiet
tal-awtur u li taghhom C More Entertainment kienet, skont din il-qorti, id-detentrici, u gie kkundannat
ihallas multa kif ukoll ihallas danni bl-interessi lil din il-kumpannija.

Kemm L. Sandberg kif ukoll C More Entertainment ressqu appell minn din is-sentenza quddiem
il-Hovratten for Nedre Norrland (qorti tal-appell ta’ Norrland Meridjonali).

Permezz ta’ dec¢izjoni tal-20 ta’ Gunju 2011, din il-qorti qieset li l-ebda parti mill-hidma
tal-kummentaturi, tal-kameramen u tad-diretturi tax-xandiriet tal-hoki fuq is-sil§, meqjusa
separatament jew flimkien, ma kellha l-originalita mehtiega bil-ligi (1960:729) dwar id-dritt ta’
proprjeta letterarja u artistika biex tigi protetta mid-dritt tal-awtur. Wara, hija qieset li fir-rigward
tal-komunikazzjonijiet inkwistjoni fil-kawza principali, C More Entertainment ma kinitx id-detentrici
ta’ drittijiet tal-awtur, izda ta’ drittijiet relatati, li kienu gew miksura. Konsegwentement, il-qorti
kkundannat lil L. Sandberg ghal multi, iktar oneruzi minn dawk tal-prim’istanza imma naqqset bi ftit
il-kumpens moghti lil C More Entertainment.

C More Entertainment ressqet appell minn din is-sentenza quddiem il-Hogsta domstolen (qorti
suprema) fejn talbet li tigi rrikonoxxuta bhala d-detentri¢i tad-drittijiet tal-awtur u li l-ammont
tad-danni u interessi dovuti lilha jigu rriveduti 'l fuq.

Din il-qorti qieset li ma jirrizulta la mill-formulazzjoni tad-Direttiva 2001/29, u lanqas
mill-gurisprudenza tal-Qorti tal-Gustizzja, li t-tqeghid ta’ “hyperlink” fsit internet huwa att ta’
komunikazzjoni lill-pubbliku. Barra minn hekk, din il-qorti rrilevat li l-legizlazzjoni nazzjonali
kkoncernata tipprevedi drittijiet relatati iktar wiesgha minn dawk stipulati fl-Artikolu 3(2)
tad-Direttiva 2001/29, ghaliex, b’differenza minn din id-dispozizzjoni, il-protezzjoni moghtija mid-dritt
Svediz ma hijiex limitata ghall-atti ta’ tqeghid ghad-dispozizzjoni “fuq talba”. F'dawn ic-c¢irkustanzi,
il-Hogsta domstolen iddecidiet li tissospendi l-procedura u li taghmel lill-Qorti tal-Gustizzja hames
domandi preliminari.

Permezz ta’ ittra tas-26 ta’ Marzu 2014, ir-Registru tal-Qorti tal-Gustizzja baghat lill-Hogsta domstolen
kopja tas-sentenza Svensson et (C-466/12, EU:C:2014:76), li fil-kuntest taghha diversi domandi dwar
il-kwistjoni li jsir maghruf jekk it-tqeghid ta’ link “li jista’ jigi kklikkjat” f'sit internet jistax jigi
kklassifikat bhala att ta’ komunikazzjoni lill-pubbliku kienu gew ezaminati, filwaqt li talbet lil din
il-qorti tinformaha jekk, fid-dawl ta’ din is-sentenza, hija xtaqitx izzomm it-talba taghha ghal decizjoni
preliminari.

Permezz ta’ decizjoni tal-20 ta’ Ottubru 2014, il-Hogsta domstolen iddecidiet li tirtira l-ewwel erba’
domandi preliminari u li Zzomm biss il-hames domanda, li taqra kif gej:

“L-Istati Membri jistghu jirrikonoxxu lid-detentur[i] tad-drittijiet dritt eskluziv iktar wiesa’ billi
jipprevedu li l-komunikazzjoni lill-pubbliku tinkludi iktar atti minn dawk li huma msemmija
fl-Artikolu 3(2) tad-Direttiva [2001/29]?”

Fuq id-domanda preliminari

Mill-process jirrizulta li l-kawza princ¢ipali tikkoncerna I-provvista, fsit internet, ta’ linkijiet li
jippermettu lill-utenti jaccedu, fis-sit internet ta’ organu tax-xandir, ghal xandiriet li jittrazmettu dirett
loghbiet tal-hoki fuq is-silg, minghajr ma jkollhom ihallsu s-somma ta’ flus mitluba minn dan l-organu
biex jac¢edu ghalihom. F'dawn i¢-¢irkustanzi, hemm lok li wiehed jithem id-domanda maghmula
mill-qorti tar-rinviju bhala li tirrigwarda essenzjalment il-kwistjoni jekk 1-Artikolu 3(2)
tad-Direttiva 2001/29 ghandux jigi interpretat fis-sens li jipprekludi legizlazzjoni nazzjonali li testendi

d-drittijiet eskluzivi ta’ organi tax-xandir imsemmija fdan l-Artikolu 3(2)(d), fir-rigward ta’ atti ta’
komunikazzjoni lill-pubbliku li jistghu jikkostitwixxu trazmissjonijiet ta’ avvenimenti sportivi mxandra
dirett fuq l-internet, bhal dawk in kwistjoni fil-kawza principali.

Preliminarjament, ghandu jigi rrilevat li, skont 1-Artikolu 3(2)(d) tad-Direttiva 2001/29, 1-Istati Membri
ghandhom jaghtu lill-organi tax-xandir id-dritt eskluziv li jawtorizzaw jew li jipprojbixxu t-tqeghid
ghad-dispozizzjoni tal-pubbliku x-xandiriet taghhom, b'mod li kulhadd ikun jista’ jkollu access
ghalihom minn post u hin li jaghzel individwalment.

L-ewwel nett, hekk kif jirrizulta mill-kliem tal-Artikolu 3(1) tad-Direttiva 2001/29, u b’'mod partikolari
l-kliem “kull komunikazzjoni lill-pubbliku [...] inkluzi li jaghmlu disponibbli lill-pubbliku”, il-kuncett ta’
“aggornament pubblikament disponibbli”, uzat ukoll fl-Artikolu 3(2) ta’ din id-direttiva, huwa parti
mill-“komunikazzjoni lill-pubbliku” usa’.

It-tieni nett, mill-Artikolu 3(2) jirrizulta mill-imsemmija direttiva li, sabiex jigi kklassifikat bhal “att li
jkun disponibbli ghall-pubbliku” fis-sens ta’ dan l-artikolu, att irid jissodisfa b’'mod kumulattiv iz-zewg
kundizzjonijiet stabbiliti fdin id-dispozizzjoni, jigifieri li jippermetti lill-pubbliku kkoncernat jaccedi
ghall-oggett protett inkwistjoni fil-post u fil-hin li kulhadd jaghzel individwalment.

Fil-fatt, kif jirrizulta mill-preambolu tal-proposta tal-Kummissjoni tal-10 ta’ Dicembru 1997 [COM(97)
628], li wasslet ghall-adozzjoni tad-Direttiva 2001/29 , ikkorroborata mill-premessa 25 ta’ din
id-direttiva, il-kuncett ta’ “jaghmlu disponibbli ghall-pubbliku”, fis-sens tal-Artikolu 3 ta’ din
id-direttiva, jirreferi ghal “trasmissjonijiet interattivi fuq talba”, li huma kkaratterizzati mill-fatt li
kulhadd jista’ jkollu ac¢ess ghalihom minn post u fhin maghzul individwalment minnu (ara, fdan

is-sens, is-sentenza SCF, C-135/10, EU:C:2012:140, punt 59).
Issa, dan ma huwiex il-kaz ta’ xandiriet diretti fuq 1-Internet, bhal dawk inkwistjoni fil-kawza principali.

Il-qorti tar-rinviju madankollu tistagsi jekk 1-Artikolu 3(2) tad-Direttiva 2001/29 ghandux jinftiehem li
jipprekludi lill-Istati Membri jaghtu lill-organi tax-xandir imsemmija fdan 1-Artikolu 3(2)(d) id-dritt
eskluziv ukoll fir-rigward ta’ atti li, bhal dawk inkwistjoni fil-kawza principali, jistghu jigu kklassifikati
bhala atti ta’ “komunikazzjoni lill-publiku”, izda ma jikkostitwixxux atti ta’ tqeghid ghad-dispozizzjoni
ghall-pubbliku mill-iffissar tax-xandiriet taghhom maghmula b’tali mod li kulhadd ikun jista’ jac¢edi
ghalihom minn post u hin maghzul individwalment.

F'dan ir-rigward, kif jirrizulta mill-premessa 7 tad-Direttiva 2001/29, 1-ghan imfittex minn din tal-ahhar
huwa li tarmonizza d-drittijiet tal-awtur u drittijiet relatati sa fejn mehtieg ghall-funzjonament tajjeb
tas-suq intern. Fil-fatt, minn din il-premessa jirrizulta li d-direttiva ma ghandhiex I-ghan li telimina
jew tipprevjeni d-differenzi bejn legizlazzjonijiet nazzjonali li ma jaffettwax il-funzjonament tas-suq
intern. Ghaldagstant, u kif jirrizulta wkoll mit-titolu tal-istess direttiva, il-legizlatur tal-Unjoni wettaq
biss armonizzazzjoni parzjali tad-drittijiet tal-awtur u tad-drittijiet relatati.

Issa, mill-premessi 23 u 25 ta’ din id-direttiva jirrizulta li l-legizlatur tal-Unjoni ried, minn naha,
jarmonizza l-ewwel id-dritt tal-awtur tal-komunikazzjoni lill-pubbliku, u, min-naha l-ohra, inehhi
l-inc¢ertezza legali madwar in-natura u l-livell ta’ protezzjoni tal-atti ta’ trazmissjoni fuq talba kif ukoll
jimplementa protezzjoni armonizzata fil-livell tal-Unjoni Ewropea ghal dan it-tip ta’ att.

Min-naha l-ohra, la l-Artikolu 3(2) tad-Direttiva 2001/29, u lanqas xi dispozizzjoni ohra taghha ma
jindikaw li l-legizlatur tal-Unjoni ried jarmonizza u, konsegwentement, jipprevjeni jew inehhi xi
diskrepanzi eventwali fil-legizlazzjonijiet nazzjonali, fir-rigward tan-natura u l-estensjoni
tal-protezzjoni li 1-Istati Membri jkunu jistghu jirrikonoxxu lid-detenturi tad-drittijiet imsemmija f'dan
I-Artikolu 3(2)(d), fir-rigward ta’ certi atti, bhal dawk inkwistjoni fil-kawza principali, li ma humiex
imsemmija espressament f'din l-ahhar dispozizzjoni.

Barra minn hekk, skont il-premessa 20 tad-Direttiva 2001/29, din tal-ahhar hija bbazata fuq princ¢ipji u
regoli diga stabbiliti mid-direttivi fis-sehh fil-qasam tal-proprjeta intellettwali, bhad-Direttiva 92/100
(ara s-sentenza Football Association Premier League ef, C-403/08 u C-429/08, EU:C:2011:631,
punt 187).

Fil-fatt, mill-premessa 16 tad-Direttiva 2006/115, li ssostitwixxiet id-Direttiva 92/100, jirrizulta li I-Istati
Membri ghandhom ikunu jistghu jipprevedu, ghad-detenturi tad-drittijiet relatati tad-drittijiet
tal-awtur, dispozizzjonijiet protettivi iktar minn dawk previsti mid-Direttiva 2006/115 fdak li
jirrigwarda x-xandir u l-komunikazzjoni lill-pubbliku.

Issa, 1-Artikolu 8 tal-imsemmija direttiva, intitolat “Xandir u komunikazzjoni lill-pubbliku”, jiddikjara
fil-paragrafu 3 tieghu, b'mod partikolari, li I-Istati Membri ghandhom jipprovdu, ghall-organi
tax-xandir, id-dritt eskluziv li jawtorizzaw jew jipprojbixxu x-xandir mill-gdid ta’ xandiriet taghhom
permezz ta’ frekwenzi radjoelettrici, kif ukoll il-komunikazzjoni lill-pubbliku tax-xandiriet taghhom
meta din il-komunikazzjoni ssir f'postijiet accessibbli ghall-pubbliku bi hlas ghad-dhul.

Ghalhekk, hemm lok li jigi kkonstatat li d-Direttiva 2006/115 tirrikonoxxi lill-Istati Membri
l-possibbilta li jipprevedu dispozizzjonijiet iktar protettivi, fir-rigward tax-xandir u tal-komunikazzjoni
lill-pubbliku ta’ xandiriet imwettqa mill-organi tax-xandir, kif ukoll dawk li ghandhom jigu
implementati konformement mal-Artikolu 8(3) tal-imsemmija direttiva. Tali possibbilta timplika li
l-Istati Membri jistghu jaghtu, lill-organi tax-xandir, id-dritt eskluziv li jawtorizzaw jew li jipprojbixxu
atti ta’ komunikazzjoni lill-pubbliku tax-xandiriet taghhom maghmula fkundizzjonijiet differenti minn
dawk previsti fl-Artikolu 8(3), b’'mod partikolari x-xandiriet li ghalihom wiehed ikun jista’ jacc¢edi
mill-post li jaghzel hu, filwaqt li dan id-dritt ma ghandu, kif previst fl-Artikolu 12
tad-Direttiva 2006/115, bl-ebda mod jaffettwa 1-protezzjoni tad-dritt tal-awtur.

Isegwi li l-Artikolu 3(2) tad-Direttiva 2001/29 ghandu jigi interpretat fis-sens li ma jaffettwax
l-imsemmija possibbilta tal-Istati Membri, irrikonoxxuta fl-Artikolu 8(3) tad-Direttiva 2006/115, moqri
flimkien mal-premessa 16 ta’ din tal-ahhar, li taghti lill-organi tax-xandir id-dritt eskluziv li jawtorizzaw
jew li jipprojbixxu atti ta’ komunikazzjoni lill-pubbliku tax-xandiriet taghhom, bil-kundizzjoni i tali
protezzjoni ma taffettwax il-protezzjoni tad-drittijiet tal-awtur.

Fid-dawl tal-kunsiderazzjonijiet precedenti kollha, hemm lok li tinghata risposta lid-domanda
maghmula li I-Artikolu 3(2) tad-Direttiva 2001/29 ghandu jigi interpretat fis-sens li ma jipprekludix
legizlazzjoni nazzjonali li testendi d-dritt eskluziv ta’ organi tax-xandir imsemmija fdan
I-Artikolu 3(2)(d), fir-rigward ta’ atti ta’ komunikazzjoni lill-pubbliku li jistghu jikkostitwixxu
trazmissjonijiet ta’ avvenimenti sportivi li jintwerew dirett fuq l-internet, bhal dawk inkwistjoni
fil-kawza principali, bil-kundizzjoni li tali estensjoni ma taffettwax il-protezzjoni tad-drittijiet tal-awtur.

Fuq l-Ispejjez

Peress li l-procedura ghandha, fir-rigward tal-partijiet princ¢ipali, in-natura ta’ kwistjoni mqajma
quddiem il-qorti tar-rinviju, hija din il-qorti li ghandha tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
ghandhomx ikunu suggetti ghal rimbors.

Ghal dawn il-motivi, II-Qorti tal-Gustizzja (Id-Disa’ Awla) taqta’ u tiddeciedi:

L-Artikolu 3(2) tad-Direttiva 2001/29/KE tal-Parlament Ewropew u tal-Kunsill, tat-
22 ta’ Mejju 2001, dwar l-armonizzazzjoni ta’ certi aspetti ta’ drittijiet tal-awtur u drittijiet
relatati fis-socjeta tal-informazzjoni, ghandu jigi interpretat fis-sens li ma jipprekludix
legizlazzjoni nazzjonali li testendi d-dritt eskluziv tal-organi tax-xandir imsemmija
fl-Artikolu 3(2)(d), fir-rigward ta’ atti ta’ komunikazzjoni lill-pubbliku li jistghu jikkostitwixxu

trazmissjonijiet ta’ avvenimenti sportivi li jintwerew dirett fuq l-Internet, bhal dawk inkwistjoni
fil-kawza principali, bil-kundizzjoni li tali estensjoni ma taffettwax il-protezzjoni tad-dritt
tal-awtur.

Firem

